
Dragi roditelji,

idealno roditeljstvo ne postoji. Zeleéi najbolje za svoje dijete, svako od
nas roditelja napravi pogresku. Od trenutka zaCeca do rodenja djeteta
veselimo se, brinemo i Zeljno iS¢ekujemo da ugledamo bice koje ¢e
nam upotpuniti i uljepsati Zzivot. Rodenjem djeteta dobili smo najljepsi i
najodgovorniji ,zadatak” u zivotu. Niko od nas postavsi roditelj nije dobio
uputstvo za roditeljstvo (takvo nesto ne postoji). Roditelji sazrijevaju uz
svoju djecu, rastu s njima, osluskuju njihove potrebe. Svi mislimo da ovaj
,zadatak”ispunjavamo na najbolji nacin. Medutim, Cesto smo zbunjenijer
ne znamo kako da ispravno postupimo prema nasem djetetu. Odgajati
dijete je kao da iglom kopamo bunar. lako je zahtjevno biti roditelj, to
je i najljepsi razvojni zadatak koji imamo u zivotu. Rodenjem djeteta
nismo dobili prijatelja, niti je dijete dobilo prijatelja. Dobili smo viSe od
prijatelja; jedina bi¢a koja ¢emo voljeti i biti uz njih bez uvjeta. Za dijete
su roditelji i porodica sigurna baza iz koje moze nesmetano razvijati
svoje potencijale. Medutim, moramo znati da dijete prolazi kroz razli¢ite
faze psihomotornog, emocionalnog, kognitivnog i socijalnog razvoja. U
svim ovim razvojnim procesima, mi roditelji imamo puno pitanja, dilema
i nekada ne znamo da li se ophodimo prema djetetu na nacin koji ¢e
pozitivno utjecati na njegov/njen razvoj.

Cilj nam je da vam pomognemo, te smo u ovoj broSuri saZeli najvaznije
znanja i strategije koje vam mogu biti korisne u pracenju razvoja vase
djece. |z prakti¢nog iskustva u radu sa djecom predskolske dobi, te u
skladu sabrojnimistrazivanjimakoja su provedenanadjeciovoguzrasta,
predstavili smo vam najvaznije elemente koji pomazu da roditelji bolje
razumiju svoje dijete.

Ovo nije ,broSura s receptima” - svako dijete je drugacije i jedinstveno.

UbroSurismo najprije naveli zdravstvene aspekte za koje smatramo dabi
svaki roditelj s njima trebao biti upoznat, a potom smo obradili nekoliko
vaznih tema: empatiju, komunikaciju, nacine rjesavanja konflikata,
samopostovanje i vaznost privrzenosti u razvoju licnosti djeteta.

Takoder, niko bolje ne poznaje vlastito dijete od roditelja, te vas zelimo
ohrabriti. Naime, kada primijetite da je vaSe dijete bezvoljno, nije
zainteresirano za okolinu, ne zeli da se igra sa drugom djecom, paznju
ne moze usmjeriti na sadrzaj aktivnosti u vrti¢u, ¢esto ulazi u sukobe
sa drugom djecom, ispoljava razli¢ite oblike strahova (boji se mraka ili
od mraka), posavjetujte se sa odgajateljom/icom koji ¢e vam pomoci
da identificirate da li je ponaSanje djeteta razvojno, $to znaci da ce
nestati kako dijete raste ili je uzrok u neemu drugom. Primjerice, strah
od mraka je tipi¢ni razvojni strah za dijete od pet godina i ovaj strah
¢e nestati ukoliko roditelji ne budu ovu emociju pojacavali razlicitim
prijetnjama (,progutat ¢ete mrak”, ,ukrast ¢e te neko”). Ako se vas
dvogodisnjak/trogodisnjak igra paralelno s drugom djecom, ali nije u
interakciji s njima, to znaci da je dijete razvojno u fazi egocentrizma i
taj obrazac ¢e nestati ve¢ u narednoj godini njegovog zivota. Ukoliko
dijete ima poteskoca u razvoju jezika i govora nakon druge i tokom trece
godine, odgajatelj ¢e vas uputiti u odgovaraju¢u sluzbu zdravstvene
zastite. Kada primijetite da dijete ne moze zadrzati dugo paznju ($to
ovisi 0 njegovom uzrastu), konsultirajte psihologa. Vazno je da znate da
za svako pitanjeili dilemu koje Vas muce uvijek mozete dobiti odgovor od
svih aktera koji su ukljuc¢eni u odgojno-obrazovni proces vaseg djeteta.

1.UvoD
ZDRAVSTVENI ASPEKT

Prema definiciji Ujedinjenih nacija (UN) ,pozitivno roditeljstvo je
neprekidan odnos koji ukljuéuje brigu, poduéavanje, vodenje,
komunikaciju i dosljedno i bezuvjetno obezbjedivanje potreba djeteta.”
Sve ovo podrazumijeva pruzanje zastite i brige kako bi se osigurao zdrav
razvoj djeteta u odraslu osobu. Roditeljstvo je vjerovatno najvazniji
javnozdravstveni izazov s kojim se drustvo suocCava. Postoji ogroman
broj faktora koji utjeCu na rast i razvoj djeteta, na pojavu obolijevanja
djece, kao i na izloZzenost brojnim faktorima rizika koji mogu utjecati na
njegovu sigurnost.

Prema tome, informirani i kroz razne vidove edukacije osnazeni roditelji
lakSe Ce se nositi sa svim izazovima roditeljstva, a posebno s izazovima
za zdravlje svoje djece, zdravlje svoje porodice i svoje li¢no zdravlje.

Zdravstveni izazovi kao $to su - prekomjerna tezina, odnosno loSe
navike ishrane, sjedalacki nacin Zivota bez fizicke aktivnosti, pretjerana
upotreba digitalnih medija (ekranizam), nesrece i povrede, zlostavljanje
i zanemarivanje, utjecaj socijalnih i ekonomskih faktora - snazno utjecu
na rastirazvoj djeteta. Ove rano usvojene ili ste¢ene navike, kasnije ce u
Zivotu djece utjecati na probleme u $koli, probleme uc¢enja, nedostatak
paznje, promjene raspolozenja, konzumiranje cigareta, alkohola i
opijata, rano stupanje u seksualne odnose. Zbog toga roditelji trebaju
biti educirani o zdravstvenim potrebama svoga djeteta, kako bi mogli
odgovoriti i zadovoljiti ih blagovremeno i na adekvatan nacin.

Zdravstvena zastita djeteta - zaStita od zaCeca do kraja razvojne dobi
je:

- prekoncepcijska zastita,

- perinatalna zastita,

- zastita dojencadi i male djece i

- zastita skolske djece i omladine.

Zdrav pocetak zivota - prvih 1000 dana u Zivotu djeteta!

Zdrav poCetak Zivota uslov je zdravog rasta i razvoja djeteta i predstavlja
bazu za dostizanje punog razvojnog potencijala djeteta. Svako dijete
ima pravo na najbolji start u zivotu, Sto trasira njegov put zdravog
razvoja. Snazna povezanost izmedu roditelja i djece najbolje je polaziste
za njegovu buducnost.

Osnovnizdravstveniresursu prvih 1000 dana u zivotu djeteta su roditelji,
odnosno porodica. Od zace¢a do rodenja (pritom, mozak se najbrze
razvija u prvih 1000 dana) veoma su vazni:

- utrudnoéi: ishrana, zdravlje i zastita trudnice;

- od rodenja do tre¢e godine: ishrana, zastita i stimulacija kroz igru,
Citanje, sluSanje pjesama i socijalna interakcija;

- od 3. godine do polaska u $kolu: rano u¢enje i formiranje zdravih
navika u porodici i odgojnim institucijama koje vode brigu o djeci.




. PODRSKA RODITELJSTVU
ZA BUDUCE | SADASNJE RODITELJE DJECE PREDSKOLSKE DOBI

Rano iskustvo posebno je vazno, jer se proces uc¢enja efikasnije
nastavlja u periodu Skolskog djeteta. Zdravstvena zastita i kontakti sa
zdravstvenom sluzbom su, takoder, veoma znacajni.

1.1. Roditeljska paznja u prvih 1000 dana zZivota djeteta

Kako bi na odgovoran nacin pratili zdravstveno stanje djeteta, njegov
rast i razvoj, obavezne su ceste posjete pedijatru (pedijatrijskom
savjetovalistu) u prve dvije godine Zivota, jer ¢e pedijatar pratiti:

- fizicki rast djeteta (visinu, tezinu, obim glave i grudnog kosa),
-razvoj i funkcionalnost organskh sistema,
- razvoj motornih vjestina(sjedenje, puzanje, stajanje, hodanje),

- stepen razvoja fine motorike,
- ponasanje,
- razvoj govora.

Roditelji ¢e takoder dobiti strucne savjete i informacije o pravilnoj
ishraniiformiranjuzdravih navika u cilju o€uvanjaiunapredenja zdravlja
djeteta.

1.2. Psihomotorni i kognitivni razvoj djeteta

Psihomotorni razvoj je sazrijevanje psiholoskih i miSi¢nih elemenata
koji formiraju ponaSanje. Kognitivni razvoj ukljuCuje sazrijevanje
sposobnosti u¢enja, pamcenja, rasudivanja i misljenja. Psihomotorni

razvoj i kognitivni razvoj su procesi koji su medusobno povezani.

Dijete u odredenoj Zivotnoj dobi razvija i uci razliCite sposobnosti, te
je vazno poznavati razvojni slijed kako bi ga lakSe pratili i brinuli se o
njemu. Vazno je znati da je mentalni razvoj djeteta preduslov za pravilan
motorickirazvoj; dijete je radoznalo, voli istrazivati okolinu i savladavati
nove prepreke. Razvoj motorickih aktivnosti mozemo pratiti kroz igru
koja je najprirodniji i najznacajniji oblik aktivnosti djeteta.

Redoslijed razvoja psihomotornih i kognitivnih ,aktivnosti”

Do tre¢eg mjeseca djetetova zivota, njegove radnje su refleksne.

U treéem mjesecu - djetetov osmijeh (dijete jos nije kognitivno zrelo da
se smije) je socijalan i na taj nacin Zeli da roditelja zadrZi pored sebe;
pocinje izgovarati vokale i sposobno je pratiti predmete i ljude koji se
krecu.

Sa Sest mjeseci - sjedi uz pridrzavanje i prevrée se, odupire se u
stoje¢em polozaju, premjeSta predmete iz ruke u ruku.

U devetom mjesecu - stabilno sjedi, puze i odguruje se u stojeci
polozaj, igra se pljeskanjem rukama, mase pa-pa, drzi svoju bocu,
izgovara suglasnike B, P, D, T i veze ih u slogove.

U dvanaestom mjesecu - najveci broj djece prohoda ili hoda uz drzanje
njegove ruke; sposobno je da govori nekoliko dvosloznih rije¢i, pomaze
roditelju kada se oblaci.

Obzirom da je razvoj individualan, odnosno svako dijete ima svoju
vlastitu krivulju psihomotornog razvoja, nemojte se brinuti ako dijete
ne prohoda u dvanaestom mjesecu Zivota. Kao §to smo naveli, najveci
postotak djece (80 posto) prohoda u 12. mjesecu, medutim neka djeca
prohodaju u desetom mjesecu, a neka u 14. mjesecu.

Sa 18 mjeseci dijete sigurno hoda, moze se penjati uz stepenice uz
pridrzavanje, slaze tri kockice jednu na drugu, govori desetak rijeci,
djelomi¢no se sam hrani.

Dvogodi$njak se sam penje i silazi niz stepenice, moze trcati,
okrece stranice knjige pojedina¢no, slaze toranj od 6 kockica, oblaci
jednostavnu odjec¢u, formira re¢enice od dvije ili tri rijeci; sa dvije i po
godine kognitivno je zrelo za u¢enje kontrole mokrenja i izbacivanja
fecesa.

Trogodisnjak - vozi tricikl, samostalno se moze obuéi, sam moze
zakopcati kosSulju ili jaknu, broji do 10; koristi zamjenice u mnoZini; voli
da postavlja pitanja kako bi mogao da razmije svijet koji ga okruzuje.
Vecina djece u ovoj dobi postaje svjesna svoje osobnostiiznaju reci svoj
spol, ime i prezime.

Cetverogodisnjak - baca loptu rukom, skakuée na jednoj nozi, poznaje
i raspoznaje osnovne boje, samostalno se moze umiti i oprati ruke,
vodi brigu o blagovremenom odlasku u toalet.

Petogodisnjak - skacCe, hvata odsko¢enu loptu, crta trokut, poznaje
pet boja, oblaci se i skida odjecu bez pomoci.

Paralelno sa psihomotornim razvojem i usvajanjem navedenih vjestina
u ovoj dobi se desavaju i druge razvojne promjene. Tako, prvi mlije¢ni
zubi nicu u prosjeku u $estom ili sedmom mjesecu da bi dijete sa dvije
i po godine imalo svih 20 mlije¢nih zuba. Kada dijete navrsi $est godina,
obiéno nic¢u prvi trajni zubi (,Sestice”), nakon ¢ega trajni zub zamjenjuje
mlije¢ne zube.

U ovom periodu, takoder, veoma vazan faktor u rastu i razvoju je kvalitet
okruzenja u porodiciiutjecaj porodice - pravilna njega, ishrana, redovna
imunizacija i redovni preventivni pregledi.

Od treée godina do polaska u Skolu

Porodi¢ni zivot je u savremenom periodu izloZzen brojnim faktorima
rizika i sve ¢eSce nije uskladen sa razvojem i potrebama djece. Zbog
toga su potrebni intervencijski programi usmjereni na jacanje porodice
i prevenciju poremecaja u komunikaciji roditelj-dijete.

S aspektazdravstvene struke i zdravlja djece, vazno je roditelje usmijeriti
ka razumijevanju glavnih faktora rizika za taj uzrast. Kvalitet vanjskoga
okruzenja veoma je vazan u procesu socijalizacije djece, a to su, prije
svega, neformalni i formalni oblici predskolske edukacije, kao i lokalna
zajednica, kroz koje se djeca pripremaju za zdrav Zivot, $to je osnovni
cilj.

Kako bi na odgovoran nacin pratili zdravstveno stanje djeteta, njegov
rast i razvoj, obavezni su preventivni pregledi djeteta (pedijatar,
stomatolog, fizijatar). Lije¢niku ne treba odlaziti samo kada je dijete
bolesno. Takoder, vazno je da djeca prime redovne vakcinacije i
revakcinacije. Sve veciotpor roditelja prema primanju redovnih vakcina
kojima su iskorijenjene bolesti od kojih su djeca umirala je neopravdan.
Vakcine su sigurne i jedina njihova korist je zastita djeteta, a ne rizik.
Budite odgovorni roditelji! Kada Cujete roditelje koji govore: ,Moje
dijete nije primilo niti jednu vakcinu i niSta mu ne fali’, znajte da je to

MIT. STVARNOST je da je mali postotak dosadasnje necijepljene djece
zasticeno od svojih vr$njaka koji su primili cjepiva. Ukoliko se bude
povecavao broj necijepljene djece, djecije zarazne bolesti ¢e harati
nasom zemljom i svijetom.

U predskolskoj dobi djeca pocinju traziti uzore u svojoj porodici koje
najprije imitiraju, a potom se identificiraju s roditeljem istog spola,
starijim bratom/starijom bracom i starijom sestrom/starijim sestrama.
Takoder, postavljaju pitanja odakle dolaze djeca i zainteresirani su za
razlike izmedu djeCaka i djevojcCica. Promjene u odnosima s roditeljima,
¢lanovima porodice ili osobama izvan ku¢e, mogu uzrokovati strahove,
tjeskobu, agresivnost, nocne more, sisanje palca, mokrenje u krevet,
mucanje.

SOCIJALNO-EMOCIONALNI RAZVOJ DJETETA

Kako bi roditelji uspjesno odgajali svoju djecu, vazno je da razvijaju
svoje vjestine, jer samo roditelj koji se zna brinuti o sebi, moze brinuti
i o djetetu. Slikovito, ako se nalazimo u avionu sa svojim djetetom, a
potreban nam je kisik, prvo ¢emo ga dati sebi, a ne djetetu. Ako sebi ne

pomognemo, ne¢emo moc¢i pomoci niti djetetu.

Dakle, cilj roditeljstva je odqojiti dijete tako da bude samostalna,
odgovornaosobakojarazumije sebe, drugeizivot. Djecaimaju potencijal
da postanu kompetentna i sposobna, ali da bi to postigli, potrebna
im je pomoc¢ nas odraslih, ponajprije roditelja, pa potom odgajatelja,
ucitelja, nastavnika, drugih znacajnih osoba iz njegovog okruzenja i Sire
drustvene zajednice.

Djetetove potrebe su da bude sigurno i prihvaceno i kada grijesi. Dijete
se zeli osjecati voljeno i kada nije ispunilo nasa ocekivanja. Djetetu su
potrebne i granice koje mu daju osjecaj sigurnostii reda.

Djetinjstvo je dakle zivotni period koji djeca i odrasli stvaraju zajedno.
Djeca predskolske dobi su vrlo osjetljiva, ali i pogodna za razvoj svih
njihovih potencijala kroz podrucja djecijeg razvoja (intelektualni, socio-
emocionalni, govorno izrazavanje, zdravlje i tjelesni razvoj, te ostala
podrucja kreativnog izrazavanja kroz muziku, likovno, plesidr.).

Jedan od vaznih koncepata u socio-emocionalnom razvoju je
EMPATIJA.

Empatija

Empatija se definiSe kao sposobnost razumijevanja osjec¢anja drugih.
Kada smo empaticni, sposobni smo da se uzivimo u situaciju i stanje
druge osobe. Da bismo to postigli, moramo uloZiti dodatni napor da s
nekim podijelimo njegov ugodan, alii neugodan dozivljaj, bez osudivanja
i bez osobnog shvacanja negativne reakcije druge osobe. Empaticna
osoba uspijeva zadrzati SVIJEST 0 SVOJOJ ULOZI, te nastoji pronaci
najbolje rjeSenje za tude probleme.

Empatijom s drugima razvijamo ljubav, pokazujemo da se brinemo o
drugimaidasmo spremnidasaradujemo. Empatija moze biti kognitivna
i afektivna.

Afektivha empatija je nacin doZivljavanja emocija koje su u skladu,
tonu irelativnom intenzitetu s onima koje druga osoba dozivljava(Davis
1994). Empatija se obi¢no javlja gledanjem, vjerovanjem ili zamisljanjem
da osoba dozivljava neku emociju ili je u situaciji koja izaziva emocije
(Maibom 2012). U nacelu, osoba se moZze suosjec¢ati s bilo kojom
emocijom koju neko drugi doZzivi, sve dok je sama sposobna dozivjeti tu
emociju (Hoffman 2000).

Kognitivha empatija, s druge strane, podrazumijeva kapacitet
pojedinca da razumije i zauzme mentalna stanja drugih. Istrazivanja
sugeriraju da postoje najmanje dva uobi¢ajena nacina zauzimanja tude
perspektive i oni imaju razliCite emocionalne i ponasajne posljedice.
Jedan od nacina da se zauzme perspektiva drugih je da osoba zamisli
kako drugi misle ili se osje¢aju u svojoj situaciji. To se objasnjava
teorijom uma (Gopnik i Meltzoff 1998). Koristeéi sistematiziran oblik
obrade informacija, ljudi primjenjuju sustav pravila izvedenih iz vlastitih
iskustava kako bi pretpostavili mentalna stanja drugih. U slucaju da
ljudi to€no pretpostave tude misli i osjecaje, mogu tocno pratiti tude
namjere i predvidati njihovo ponasanje (Vachon i sur. 2014). Drugi
nacin odnosi se na to da pojedinac zamisli kako bi mislio i osjecao se
da je u situaciji druge osobe. Ovo je ponekad poznato kao stimulacijska
perspektiva (Gallese 1998). Za razliku od zauzimanja tude perspektive,
u stimulaciji se osoba projicira u situaciju drugoga i razmatra vlastite
odgovore na situaciju, pri ¢emu krajnji cilj nije usredotociti se na sebe i
vlastite reakcije, nego bolje razumjeti reakcije drugih.

SAMOPOSTOVANJE

Poznavanje razvoja samopostovanja nam pomaze da mozemo
adekvatno reagirati prema svojoj djeci.

Proces razvoja svijesti i samosvjesnosti od rodenja do tre¢e godine
Zivota.

Samosvijest je nesSto Sto se postepeno stjece do pete godina Zivota,
ali najbrze se razvija u drugoj godini zivota kada pocinje razvoj jezika i
govora. To je najvazniji period u zivotu, jer ¢e se na tom temelju razvijati
licnost tokom odrastanja.

Odrodenjado druge godine Zivota dijete ne moZe imati svjesna iskustva.
U toj velikoj zamagljenosti zbrkom punom Zamora, dijete ne odvaja .ja
od ostalog svijeta.” Primjerice, u $estom mjesecu Zivota za njega su
Lprstiiigracka” isto. U osmom mjesecu prvo prepoznaje sliku roditelja
u ogledalu, pa tek sebe (TI POSTOJI PRIJE NEGO JA). U istom periodu
u drustvu nepoznatih osoba Cesto place (sSto je dobar znak da je dijete
sigurno privrzeno majci/roditeljima). U desetom mjesecu dijete Zeli
.dohvatiti sebe”, ali ne zna da je jos uvijek to on/ona. U prosjeku svijest
(a ne samosvijest) se razvija ,oko petnaestog mjeseca”.

Dakle, osjecanju SAMOIDENTITETA prethodi osje¢anje identiteta
roditelja i drugih znacajnih osoba.

CUDESNA DRUGA | TRECA GODINA ZIVOTA

Udrugojgodinizivotaodvijajusevaznipsiholoskifaktorikojiuspostavljaju
osjecCaj identiteta. Vlastito ime dobiva smisao u drugoj godini. Uz
OVU spoznaju razvija se i svjesnost o samostalnom polozaju djeteta
u drustvenoj grupi. Vlastito ime je toplo i simbolizira nasSe cjelokupno
bice. Istrazivanja pokazuju da ljudi koji vole svoje ime uglavhom vole
sebe, te je utvrdena pozitivna povezanost izmedu pozitivhog odnosa
izmedu vlastitog imena i samopostovanja. Samopostovanje (pozitivno
ili negativno vrednovanje sebe) se razvija u drugoj godini Zivota. Evo i
kako! Dvogodisnjak u roku od nekoliko minuta moze ,kucu da prevrne.”
Ta strast djeteta je uzas za roditelja. Medutim, to nije odraz samovolje
djeteta, niti njegove samosvijesti.

Naprosto, to je normalan istrazivacki nagon djeteta. Ova potreba za
autonomijom je istaknuta u drugoj i tre¢oj godini zivota. Dvogodisnjaci
oponiraju roditeljima (oni ne znaju za granice, roditelji ih postavljaju).
Izgleda da je djetetu sigurnije da se unaprijed odupre svakom prijedlogu
roditelja, jer natajnacinzeli dazastiti svoje samopostovanje koje pocinje
da se razvija. Na roditeljske zahtjeve odgovara: ,Ne! Ne¢u!” Roditelji bi
trebali biti konstruktivni, a ne prijetiti djetetu: ,Bit ¢e$ kaznjen! Ako
ne budes slusao roditelje, Bog cete kazniti!” Zbog toga je vazno da
su roditelji spremni na kompromisna rjesenja, te da objasne djetetu
zbog ¢ega nesto ne moze. Ovo je dobra osnova i za socio-emocionalni
razvoj. U odrasloj dobi dijete ¢e znati regulirati svoje emocije, a
ovakve roditeljske strategije su korisne i za razvoj samokontrole. Vas
dvogodisnjak/trogodisnjak jos nije usvojio koncept vremena. Ako nesto
trazi od vas, iskoristite rijeci: ,Sacekaj malo!” Tako ¢e vase dijete nauciti

da nesto ne moze dobiti ODMAH | SADA.

Posljedi¢no, samokontrola c¢e utjecati na regulaciju emocija i
ponasanja. Crockenberg i Litman (Lyons-Ruth i Zaenah 1998, prema
Pecnik i Starc 2010) naglasavaju da se ,dvogodiSnjakovo “ne” razlikuje
od ljutitog prkosa, te je to ,ne”znak da dijete pocinje da razvija neovisan
pogled na svijet. IstraZivanja na roditeljima i djeci u dobi izmedu godine
i po i tri godine pokazuju da ¢e odgojni postupci iskazivanja sile i
nadmoci prije dovesti do djetetova prkoSenja, dok ¢e objasnjavanje i
pregovaranje u kombinaciji s jasnom i direkthom izjavom roditelja o
njegovim potrebama, vjerovatnije dovesti do djetetova prihvacanja
roditeljskih zahtjeva i internalizacije roditeljskih standarda prihvatljivog
i neprihvatljivog ponaSanja. Zapravo, vecina naseg drustvenog Zivota
je vezana za dobru sliku o sebi i samopoStovanje. Drugim rijeCima,
roditelji bi trebali izbjegavati da vrijedaju djetetov ego. Za pohvalom svi
¢eznemo, posebice djeca u ovoj zivotnoj dobi.

U trecoj godini zivota dijete pocCinje spoznavati da njegovi roditelji zele
da ono bude ,dobro” i daroditelji imaju oCekivanja od njega. U interakciji
s roditeljima dijete usporeduje njihova ocCekivanja sa vlastitim
ponasanjem.

U petoj godini ovi stavovi ¢e biti u¢vrsceni i dijete najcesce ,bira” da
ponasanje i uskladi sa oCekivanjem roditelja, kako bi izbjeglo prijetnje i
kazne od roditelje (,uvjetno prihvaceno dijete”). U periodu od ¢etvrte do
Seste godine vecina djece ima zamisljenog prijatelja. U ovoj dobi dijete
je egocentri¢no.

U najranijim se godinama uspostavlja djetetova emocionalna sigurnost,
odnosno temeljno povjerenje u druge i sebe, najvazniji depozit koji
uspjesnost u Skoli i u drugim podrucjima zivota djeteta (uklju¢enost u
drustvo) pokazuju kolika je vaznost socijalno-emocionalnih vjestina
(samokontrola i usmjerenost ka cilju). Socijalno-emocionalne vjestine
su vjestine samoregulacije. Sposobnost reguliranja vlastitih emocija,
impulsa, nacin kako ¢e se nositi s frustracijamaiodgadanje zadovoljenja
potreba uce se u najranijem djetinjstvu i UCE SE OD RODITELJA.

KAKO PROMICATI SAMOPOSTOVANJE DJECE

Obratite paznju o onome Sta Zele i poStujte u razumnoj mjeri djecije
Zeljeiinteresovanja, Cak i kada se razlikuju od vasih. Time ¢ete pokazati
da postujete njihovo misljenje i potrebe. Ukljucite djecu u rjeSavanje
problema i donoSenja odluka o stvarima koje se odnose na njihov zivot.

PoStujte osjecaje, potrebe, Zelje, sugestije i sposobnosti djeteta!

* Ukljucite dijete u aktivnosti kod kuce, u skladu s uzrastom i
moguc¢nostima - to pomaze djetetu da se osjeti dijelom obitelji i
uklju¢enim u vazne odluke!

* Dajte djetetu prostora i ohrabrite njegovu /njenu samostalnost i
neovisnost - ohrabrite ga da samo donosi odluke!

* Ponasajte se prema djetetu s postovanjem! Prihvatite ga takvo kakvo
jeste -sviimamo pozitivne i negativne strane. Njegujte pozitivne strane.
Zapamtite - Svako dijete je sjajno i zadivljujuce u svojoj jedinstvenosti,
iako se njegova jedinstvenost uveliko razlikuje od vase!

* Izbjegavajte recenice koje pocinju sa - Ti nikada... ili Ti uvijek....
Upotrebljavajte ,Ja-poruke”, umjesto ,Ti-poruka” kada Zelite izre¢i da
nesto ne valja.

Primjerice, mozete reci: ,Ja zaista teSko podnosim glasnu muziku”,
umjesto da kazete:, Ti stvara$ takvu buku.”

* lako su svakom djetetu potrebni dosljednost, pravila i kontrola, jos mu
je potrebniji prostor kako bi moglo nauciti upravljati svojim Zivotom.
Dajte mu odgovornost, nezavisnost i slobodu u izborima koje radi;

* Budite dobar uzor - imajte dobro misljenje o sebi! Radite stvari za
sebe i pokazite entuzijazam za ono sto radite;

* Porugite djetetu da je dobro cijeniti sebe! Uredu je osjecati
zadovoljstvo zbog postignuc¢a. Dobro je ugoditi sebi i priustiti si uzitak.

*|zbjegavajte stalno prosudivanje, ¢esto ponavljanje - trebao/la bi”,
mora$ i nepotrebne savjete.

Roditelji su najvaznije osobe u djetetovu Zivotu tokom ranog djetinjstvai
zbog toga upravo oni imaju znacajnu ulogu u razvijanju samopostovanja
kod svoje djece. Pravilo koje uvijek vrijedi jeste da pozitivne informacije
primljene od okoline, koja je djetetu bliska, povec¢avaju samopostovanje,
anegativne informacije ga smanjuju.

Najvazniji oblik razvoja u okviru emocionalno-socijalnog razvoja djeteta
jeste razvoj privrzenosti. Privrzenost je ¢vrsta emotivna veza izmedu
djetetai odrasle osobe (skrbnika, najéesc¢e majke), koju dijete pokazuje
izrazima srece i njeznosti prema toj osobi, izljevima straha kad se
odvaja od nje, te trazenjem utjehe i sigurnosti u zagrljaju roditelja u svim
nepoznatim i opasnim situacijama.

Ako se dijete razvija u zanemarujucoj ili zlostavljajucoj okolini, moze
izazvati poremecaje kao Sto su: socijalno povlacenje i indiferentnost;
pojacana Zelja za socijalnim kontaktom uz istodobnu agresivnost
i neobitno ponasanje; razvoj socijalno neprimjerenog ponasanja;
nesposobnost da se pokazu ili prepoznaju nijanse emocionalnoga ili
motivacijskog izraZzavanja kao i nesposobnost doZivljaja ljubavi, te
izraZzena negativna emotivnost, tj. povecana spremnost na reagiranje
strahom, tugom i srdzbom (Joseph 1999).

Za razvoj privrzenosti odgovorna je okolina koja djetetu mora osigurati
brigu jedne odrasle osobe koja ¢e zadovoljavati djetetovu potrebu za
toplim fizickim kontaktom i pruzati mu osjecaj stalnosti i sigurnosti
toga kontakta.

Privrzenost je uzajamni osjecaj povezanosti djeteta i roditelja, a
razdvajanje dovodi do osjecaja straha i tjeskobe kako djeteta, tako
i odrasle osobe. U slu¢aju razvijene sigurne privrzenosti dijete ce
osjecati sigurnost i utjehu, te ¢e se kognitivnho i socio-emocionalno
razvijati u smjeru sve vece nezavisnosti i uspostavljenog povjerenja.
Sigurno privrzena djeca jesu znatiZeljna, spoznajno bolje razvijena i
socijalno kompetentnija - bolje se prilagodavaju, suraduju s drugom
djecom i rjede pokazuju probleme u ponasanju od djece koja su razvila
nekvalitetan odnos privrzenosti sa majkom ili ocem.

roditelj dijete

osobna

osobna
odgovornost

odgovornost

odgovornost za
kvalitetu odnosa
s djetetom

U predskolskoj dobi najvaznija je IGRA!

Vaznostigre za dijete je od neprocjenjivog znacaja. Ona je za njega uslov
razvoja, izvor zadovoljstva, uslov razvoja djecijih sposobnosti, priprema
za samostalni zivot, osnazujuc¢a za razumijevanje svijeta, a za odrasle
je dobar nacin da se djecije ponaSanje kanaliSe u socijjalno pozeljnom
pravcu. Dijete u igri stiCe iskustva, otkriva, uci i stvara, razvija svoje
psihicke, intelektualne, emocionalne, drustvene i moralne sposobnosti.
Igrom se vjezbaju sposobnosti, opazanja, uvidanja, klasifikovanja,
pamcenja. Dijete kroz igru konstruise svoja znanja.

Vazno je spomenuti da su i igracke kroz licno iskustvo bitne za djeciju
igru. Igracka ima svrhu da potakne dijete naigru i da djetetu obezbijedi
da dozivi sve funkcije igre koju razvija uz pomo¢ igracke.

Vazno je obezbijediti da djeca uce kroz igru kroz svakodnevne situacije,
da igre koje ih posebno zanimaju mogu ponavljati viSe puta, da mogu
uciti kroz licno iskustvo.

KOMUNIKACIJA

Komunikacija u obitelji mora biti jasna, dvosmjerna i nenasilna.
Uvazavanje i povjerenje su izuzetno vazne karakteristike uspjesne
obitelji. Ova karakteristika se postize kroz brigu ¢lanova jednih o
drugima, posebno brigu roditelja prema djeci ranoga i predskolskog
uzrasta, stvaranja povjerenja, privrzenosti, izbjegavanja vrijedanja kroz
razli¢ite svakodnevne aktivnostiiigru.

KAKO SLUSATI DIJETE, TE CUTI STA HOCE | STAMU TREBA?

Jezik prihvatanja

Kada dijete nema problema, kada je zaokupljeno nekom svojom
aktivnoSc¢u, pokazat ¢cemo prihvatanje tako da se ne uplicemo, da ne
govorimo i ne ¢inimo niSta, da pustimo dijete neka bude samostalno,
neka istrazuje, neka se “zdravo” od nas separira. Time mu pokazujemo
kako mu vjerujemo da je sposobno, te da zna i moze samo npr. sloziti
puzzle, obucilutku, gledati slikovnicu, graditi kucu, crtati automobil i sl.

Dok nas ne pozove, pustimo ga neka uziva bez nasih intervencija. Ako
nas pogleda, dovoljno je da mu klimnemo glavom i osmjehnemo se, $to
znadi -vidim te. Ako nas treba, dijete e to rec¢i. Kada dijete verbalno ili
neverbalno iskazuje da ima neki problem, da ga neSto muci, ¢udi, ljuti,
Zalosti, prihvatanje pokazujemo sluSanjem.

PASIVNO SLUSANJE

x Nase neverbalno ponaSanje, kretnje, izraz lica, stav tijela pojacavaju
poruku sluSanja. Stoga se prestanite baviti drugim stvarima, okrenite
se djetetu, nagnite se prema njemu, Cucnite, “otvorite” tijelo, pokazite
izrazom lica kako dijelite njegovu brigu, Cudenje.

x Pocetak sluSanja potkrijepite jednostavnim rijeéima kojima ¢ete
pokazati interes za ono §to vam dijete Zeli reéi.

Gdje god se ljudi nadu zajedno, nastoje biti slusani; medutim, vrlo su
rijetko slusani jer osoba koju nastoje pridobiti da ih slusa, vrlo nestrpljivo
¢eka priliku da bude slusana (Jackins 1982).

AKTIVNO SLUSANJE

Aktivnim sluSanjem podsti¢emo i odrzavamo razgovor, pomazemo
svom sagovorniku da s povjerenjem govori o onome $to ga muci.

x Provjerite jeste li pravilno razumjeli Sta dijete zeli re¢i - Ako dobro
razumijem ti kazes da... Ispravi me ako grijeSim... Ti mislis da...

x Recite mu da prepoznajete njegove osjecaje.
BUDITE OGLEDALO U KOJEM SE ODRAZAVANJU NJEGOVI OSJECAUI.

- Vidim da plages. Zalostan si $to mame jo$ nema? Cujem podize$ glas,
ljuti li te to?

x BUDITE SUOSJECAJUNI, UZIVITE SE U DJETETOV POLOZAJ!
“"HODAJTE U NJEGOVIM CIPELAMA!"

- Vjerujem da ti je neugodno... To te stvarno naljutilo...
x Poticite dijete da samo dode do rjesenja.

- Sta ¢es$ uéiniti? Ko ti za to treba? Vidis li negdje mene u tome?

Aktivnim sluSanjem provjeravamo jesmo li razumjeli znacenje
izreCenog i prepoznali osjecaje onog koga slusamo.

Time porucujemo:
= Cujem i razumijem tvoj problem.
x Vidim i razumijem kako se osjecas.

x Pomoc¢i ¢u ti da o tome razmislis.
x Vjerujem u tebe i u to da mozes sam naci dobro rjesenje.

Kada smo otvorili “vrata za komunikaciju”, treba ih drzati otvorenima.

PAZITE DA TRESKOM NE ZATVORITE VRATA, JER DIJETE CE
ZASUTJETI AKO UMJESTO RAZGOVORA | SLUSANJA NJEGOVA
PROBLEMA:

x Zapovijedate - Prestani se derati!

x Prijetite - Ako ne pospremis igracke, bit ¢u jako tuzna. x
Propovijedate - Dobra djeca to ne rade.

x Savjetujete - Okreni kocku na drugu stranu.

x Kritizirate i okrivljujete - Opet si pogrijesila!

x Razuvjeravate - Ma nije to nista.

x Analizirate - To radi$ samo zato da bi te svi gledali. x Ispitujete -
Zasto places?

x Odbijate - Ne¢emo sada o tome.

x |Ismijavate - Pametnjakovi¢!

Umjesto toga, pokusajte upotrebljavati sve oblike dobrog slusanja -
tako pokazujete djetetu da ga prihvacate i uvazavate kao osobu.

(1.Thomas Gordon (1996): Skola roditeljske djelotvornosti, 2. Grupa
autora: Lijepo je biti roditelj, priru¢nik za roditelje i djecu, Creativa
d.o.o., Zagreb 2000).

UMJESTO ZAKLJUCKA

Negdje na tragu povezanostirazumaisrca, ljubaviiracionalnostipisala je
iDiane Loomans o tome kako bi postupala kada bi ponovno mogla odgajati
svoje dijete:... ,kad bi ponovno mogla odgajati svoje dijete vise bih bojala
prstima - a manje upirala prstom, manje bih ga ispravijala - a viSe s njim
veze uspostavljala, skinula bih pogled sa sata - a vise usmjerila pogled
na dijete, pobrinula bih se da manje znam - a da mi viSe bude stalo, iSla
bih na vise izleta i pustala vise zmajeva, prestala bih izigravati ozbiljnost i
ozbiljino bi se igrala, tréala bih kroz vise polja i gledala u vise zvijezda, vise
bih ga grlila - a manje vikala, rjede bih bila stroga - a puno bih mu vise
priznavala, najprije bih mu gradila samopouzdanje - a kasnije ku¢u, manje
bih ga poucavala o ljubavi prema moci - a vise o moci ljubavi”.

